
ᑐᑭᑖᕈᑕᐅᓯᒪᔪᑦ  ᐊᒻᒪᓗ  

ᐊᑦᑕᓇᕐᑐᒦᑦᑕᐃᓕᒍᑎᑦᓴᐃᑦ  ᐸᐃᕆᑦᓯᕖᑦ  
ᐅᒃᑯᐃᑕᐅᓂᑦᓴᖏᓐᓄᑦ  ᓄᓇᕕᒻᒥ 

 
ᐊᓪᓚᑕᕕᓃᑦ:  ᔪᓂ 12, 2020 

 
 

ᐃᓗᓕᖏᖅ 
ᐱᐊᕋᐃᑦ  ᐱᕙᓪᓕᕈᑎᖃᓲᖑᒻᒪᑕ  ᐃᓕᓐᓂᐊᓱᑎᒃ,  ᐸᐃᕆᑦᓯᕕᓐᓃᓱᑎᒃ  ᐊᒻᒪᓗ  
ᒪᖃᐃᕝᕕᓂ.   ᐱᕈᕐᐸᓕᐊᓂᖏᓐᓂᒃ  ᐃᑲᔪᕐᓯᓂᖃᓲᖑᒻᒪᑦ.  ᐃᓚᖏᓐᓄᑦ  ᐱᐊᕋᕐᓄᑦ,  ᐸᐃᕆᑦᓯᕖᑦ  
ᐃᓂᑦᓯᐊᖑᓲᖑᒻᒪᑕ  ᐊᓂᕐᕋᒥᓂ  ᑯᑦᓴᓇᕐᑐᒦᒌᒃᑯᑎᐅᑦᓱᑎᒃ.    ᐸᐃᕆᑦᓯᕖᑦ  ᐅᒃᑯᐊᑕᐅᓂᖏᑦ  
ᓱᕐᕋᐃᓂᖃᓪᓚᕆᓚᖓᒻᒪᑦ  ᐊᖏᔪᒥᒃ  ᐊᑯᓂᐅᔪᒧᓪᓗ. 
 
ᐱᐊᕋᐃᑦ  ᖃᓂᒪᓐᓇᑖᕈᑎᒃ  COVID-19-ᒥ  ᑲᑉᐱᐊᓇᖏᓂᕐᓴᐅᔪᒦᒍᓐᓇᑐᑦ  ᑲᑉᐱᐊᓇᖏᓂᕐᓴᐅᒪᑦ  
ᐊᓯᖏᓐᓂᒃ  ᖃᓂᒪᓐᓇᐅᓲᓂᒃ  ᓄᓇᓕᓕᒫᓂ (ᓄᕙᓐᓇᑐᓂᒃ  ᐃᒡᒋᐊᓕᕆᓇᕐᑐᓂᓪᓗ bronchiolitis-ᒥᒃ  
ᐊᒻᒪᓗ influenza-ᒥᒃ).  ᖃᐅᔨᓴᕈᑕᐅᖃᑦᑕᓯᒪᔪᓪᓗ  ᖃᐅᔨᒪᓐᓇᑎᑦᓯᒪᑕ  ᐃᓄᒻᒪᕆᐅᔪᓂᒃ  ᐱᐊᕋᐃᑦ  
ᐊᐃᑦᑐᑑᑎᖃᖏᓂᕐᓴᐅᒍᓐᓇᓂᖏᓐᓂᒃ  ᖃᓂᒪᓐᓇᒥᒃ COVID-19-ᒥᒃ,  ᑕᐃᒪᐃᒐᓗᐊᕐᑎᓗᒍ,  ᑕᒪᑦᓱᒪ  
ᖃᓂᒪᓐᓇᐅᑉ  ᐊᐃᑦᑐᑑᑕᐅᒍᓐᓇᓂᖓ  ᓱᓕ  ᖃᐅᓯᓴᕐᑕᐅᒋᐊᓪᓚᕆᐊᓕᒃ  ᑐᑭᓯᔭᐅᑦᓯᐊᕈᒪᒻᒪᑦ  ᖃᓄᖅ  
ᐊᐃᑦᑐᑑᑕᐅᓲᖑᒻᒪᖔᑦ. .  
 
ᐱᐊᕋᐃᑦ  ᓱᓇᓕᒪᑦ  ᐅᒃᑯᐊᑐᕐᑕᐅᓯᒪᓂᖏᓐᓄᑦ ᓱᕐᕋᑕᐅᓯᒪᓪᓗᕆᑦᑐᑦ  ᐱᕙᓪᓕᐊᕆᐊᖃᕐᓂᒥᒍᑦ.  
ᓄᓇᓕᓕᒫᓂ  ᒪᒥᓴᕆᐊᖃᒻᒪᕆᑦᑎᓗᒋᑦ  ᐱᐊᕋᐃᑦ  ᖃᓄᐃᖏᓯᐊᕆᐊᖃᕐᓂᖓ  ᐱᒻᒪᕆᐅᑎᓪᓗᒍ.  
ᑐᑭᑖᕐᑎᐅᔪᑦ  ᑲᒪᑦᓯᐊᒪᕆᒋᐊᓖᑦ  ᑐᑭᑖᕆᐊᖃᓕᕈᑎᒃ  ᐃᓘᓈᒍᑦ  ᖃᓄᐃᖏᓯᐊᕐᓂᐅᒋᐊᓕᒃ  ᐃᓱᒪᒋᓗᒍ.. 
 

 
ᑐᕌᒐᐃᑦ 

• ᐃᕐᐸᑎᑦᑕᐃᓕᓂᐊᕐᓗᒍ  ᖃᓂᒪᓐᓇᖅ  COVID-19  ᐊᒥᓱᓄᑦ  ᐃᓚᒌᓄᑦ  ᐸᐃᕆᑦᓯᕕᑎᒍᑦ.. 
• ᓴᐳᒻᒥᓂᐊᕐᓗᒋᑦ  ᐱᐊᕋᐃᑦ  ᐊᑦᑐᑕᐅᒍᐊᕐᓂᐸᐅᓯᓐᓇᐃᑦ 
• ᐱᐊᕋᐃᑦ  ᐱᕙᓪᕈᑎᒋᑦᓯᐊᕈᓐᓇᑕᖏᓐᓂᒃ ᐱᓂᐊᕐᓂᖃᕐᑎᖃᑦᑕᓂᐊᕐᓗᒋᑦ (ᐃᓕᓐᓂᐊᓂᒃᑯᑦ  ᐊᒻᒪᓗ  

ᐱᐅᓯᑐᖃᑎᒍᑦ) 
• ᐊᖓᔪᖄᖏᑦ  ᐊᓈᓇᒃᑯᖏᑦ  ᐊᑖᑕᒃᑯᖏᑦ  ᐱᓇᓱᕝᕕᒥᓄᑦ  ᐅᑎᕈᓐᓇᓯᑎᓐᓂᐊᓗᒋᑦ 

ᓇᓗᓇᐃᕐᑕᐅᒪᑦᓯᐊᓱᑎᒃ  ᐊᑐᕐᑕᐅᔪᑦᓴᖁᑎᒋᔭᐅᔪᑦ  
 ᓄᓇᓕᓐᓂ  ᖃᓂᒪᓐᓇᖃᖏᑐᓂ: 
 
ᐊᐃᑦᑐᑑᑕᐅᒌᒃᑯᑎᑦᓴᐃᑦ  ᓱᕐᕋᐃᒪᓗᐊᕐᓂᐊᖏᑦᑐᑦ  ᐱᐊᕋᕐᓂᒃ  ᐊᑐᓕᕐᑎᑕᐅᔪᑦᓴᐅᑎᓪᓗᒋᑦ.  
ᑐᕌᒐᕆᔭᐅᒻᒪᑦ  ᓱᕐᕋᑕᐅᑎᑦᓯᓗᐊᕐᑕᐃᓕᒋᐊᖃᕐᓂᖅ  ᐱᐊᕋᕐᒥᒃ  ᖃᓂᒪᓐᓇᑖᕐᓯᒪᒐᓗᐊᕐᓗᓂ  
ᐱᕙᓪᓕᐊᖏᓐᓇᓯᐊᕐᓂᐊᑎᓪᓗᒍ. 
 
ᒪᓕᑦᑕᐅᒋᐊᓖᑦ  ᐋᕿᑕᐅᒪᕗᑦ  ᓱᕐᕋᐃᓗᐊᕐᑕᐃᓕᒋᐊᖃᕐᓱᑎᒃ  ᓇᓪᓕᐊᓂᑐᐃᓐᓇᖅ  ᓄᓇᓕᒻᒥ  
ᖃᓂᒪᓐᓇᑐᖃᕐᓂᖏᑦᓱᓂ COVID-19-ᒥᒃ  ᖃᓂᒪᓐᓇᑖᕐᑐᖃᑦᓴᕋᔭᕐᐸᖅ.    
 
ᓄᓇᓕᓐᓂ  ᖃᓂᒪᓐᓇᑕᓕᓐᓂ (ᓄᑖᓂᒃ  ᖃᓂᒪᓐᓇᑖᕐᓯᒪᔪᖃᕐᐸᑦ  COVID-19-ᒥᒃ): 
 
ᐱᒍᑦᔨᓃᒃ  ᑲᔪᓯᑎᓂᐊᕐᓗᒋᑦ  ᖃᓄᐃᖏᓂᕋᕐᑕᐅᓯᒪᑉᐸᑕ  ᓄᐅᓕᒫᓄᐊᖓᔪᓂᒃ  ᖃᓄᐃᖏᓯᐊᕐᓂᓕᕆᔨᓄᑦ  
(ᐆᑑᑎᒋᓗᒍ  ᐊᑕᐅᓯᖅ  ᐊᐅᓗᔪᕕᓂᐅᓗᓂ  ᖃᓂᒪᓐᓇᑖᕐᓯᒪᑉᐸᑦ  ᓄᓇᓕᒻᒥᐅᓂᓪᓗ  
ᖃᓂᑕᖃᖃᑦᑕᖏᑦᓱᓂ,  ᐸᐃᕆᑦᓯᕕᒃ  ᑲᔪᓯᑦᓯᐊᑐᐃᓐᓇᕈᓐᓇᑐᖅ  ᐊᑦᑕᓇᕐᑐᒦᖏᓗᓂ).   
ᓇᐅᓕᒫᓇᐊᖓᔪᓂᒃ  ᖃᓄᐃᖏᓯᐊᕐᓂᓕᕆᔩᑦ  ᐊᑐᓂ  ᐊᐃᑦᑐᑕᐅᒪᔪᓂᒃ  ᖃᐅᔨᓴᖃᑦᑕᕆᐊᓖᑦ  ᐊᒻᒪᓗ  
ᖃᓄᐃᓕᖓᓂᐅᒋᐊᓕᓐᓂ  ᓄᐃᑦᓯᖃᑦᑕᓗᑎᒃ. 
   
ᐸᐃᕆᑦᓯᕖᑦ  ᐅᒃᑯᐊᑕᐅᒋᐊᓖᑦ  ᐅᒃᑯᐊᑕᐅᓂᖓ  ᐃᓘᓐᓇᐃᓄᑦ  ᐱᕙᓪᓕᖁᑎᐅᓂᐊᑐᐊᕐᐸᖅ  
ᐃᕐᐸᑎᑦᓯᑕᐃᓕᒍᑎᐅᓗᓂ  ᖃᓂᒪᒻᓇᓯᒃ. 
 
 
ᓇᓗᓇᐃᕐᑕᐅᒪᑦᓯᐊᑐᑦ  ᐊᑐᕐᑕᐅᔪᑦᓴᓕᐊᖑᒪᔪᑦ: 
ᐃᓕᓐᓂᐊᑎᑦᓯᔩᑦ  ᐸᐃᕆᑦᓯᕕᓐᓂ  ᖃᓂᒪᓐᓇᖃᕐᑎᓗᒍ   COVID-19-ᒥᒃ 

  
ᐃᓕᓐᓂᐊᑎᑦᓯᔩᑦ  ᐱᐊᕋᕐᓂᒃ  ᑲᒪᔩᑦ  ᖃᕆᐊᕐᒥᓂ  ᐊᑐᐃᓐᓇᕈᕐᑎᓯᒋᐊᓖᑦ  ᐱᐊᕋᐃᑦ  ᐃᑖᓚᐅᕐᑎᓇᒋᑦ. 
 
ᐅᑯᐊ  ᐊᑑᑎᔭᐅᓕᕋᑕᕐᑐᑦ: 
 

• ᓇᓗᓇᐃᕐᑕᐅᒪᑎᓪᓗᒍ  ᐃᑖᕕᑦᓴᖅ  ᑐᖓᓱᑦᑎᓯᕕᑦᓴᒻ  ᐊᒻᒪᓗ  ᐊᐃᑦᓯᕕᑦᓴᖅ.   

• ᑲᑕᒻᒥ  ᑐᖓᓱᑦᑎᓯᕕᒻᒥ  ᐊᑕᐅᓯᕐᒥᒃ  ᐃᓄᒻᒪᕆᒻᒥ  ᐊᐃᑉᐸᖃᕆᐊᓕᒃ  ᐱᐊᕋᖅ  ᐋᑕᐅᓕᕈᓂ  
ᐊᐃᔭᐅᓕᕈᓂᓗ.  

• ᐃᑎᕐᓯᒪᓕᕈᑎᒃ  ᐃᓕᓐᓂᐊᑎᑦᓯᔨᒥᓄᑦ  ᖃᕆᐊᓕᐊᕐᑎᑕᐅᒋᐊᓖᑦ  

• ᖃᑦᓯᐅᒋᐊᖃᕐᓂᖏᑦ: 

- 0-17-ᓂᒃ  ᑕᕿᓖᑦ = 1  ᐊᑕᐅᓯᕐᒥᒃ  ᐃᓕᓐᓂᐊᑎᑦᓯᔨᖃᕆᐊᓖᑦ  5  ᐱᐊᕋᐃᑦ 
- 18-ᓂᒃ 47-ᓄᑦ  ᑕᕿᓖᑦ = 1  ᐊᑕᐅᓯᕐᒥᒃ  ᐃᓕᓐᓂᐊᑎᑦᓯᔨᖃᕆᐊᓖᑦ  6  ᐱᐊᕋᐃᑦ 
- 48-ᓂᒃ  ᐅᖓᑖᓄᓪᓗ  ᑕᕿᓖᑦ = 1  ᐊᑕᐅᓯᕐᒥᒃ  ᐃᓕᓐᓂᐊᑎᑦᓯᔨᖃᕆᐊᓖᑦ  8  ᐱᐊᕋᐃᑦ 

• ᐱᐊᕋᐅᑉ  ᐱᖏᑦ  ᓇᓗᓇᐃᑯᓯᕐᓯᒪᔪᒧᑦ  ᐃᑉᐱᐊᔪᒻᒦᑎᑕᐅᒋᐊᓖᑦ  ᐃᑉᐱᐊᔪᖓ  
ᐃᑦᓯᕕᖓᓅᕐᑕᐅᒪᑎᓪᓗᒍ  ᐱᖁᑎᖃᐅᑎᖓᓄᑦ. 

• ᖃᕆᐊᑦ  ᓇᓗᓇᐃᕐᑕᐅᒪᒋᐊᓖᑦ  ᑖᒃᑯᓄᖓᑦᓴᐃᓇᖅ  ᐱᐊᕋᕐᓄᑦ  ᐸᐃᕆᑦᓯᔨᖏᓐᓄᓗ  
ᐃᓕᓐᓂᐊᑎᑦᓯᔨᖏᓐᓄᑦ  ᐊᑐᕐᑕᐅᖃᑦᑕᓂᐊᕐᓗᑎᒃ 

• ᑲᐃᓪᓗᐊᑕᐅᖏᓐᓇᕆᐊᓖᑦ  ᐊᒡᒐᓂᐊᕋᓕᑦᓯᐊᖃᑦᑕᖁᓗᒋᑦ  ᖁᐃᕐᑐᖃᑦᑕᖁᓗᒋᓪᓗ  ᐃᑯᓯᒻᒥᓄ. 

• ᖃᕆᐊᑦ  ᓴᓗᒪᑎᖏᓐᓇᓯᐊᕐᓗᖏᑦ,  ᐊᑦᑑᔭᕐᑕᐅᒍᓪᓕᐅᓂᖏᑦ  ᖁᐱᕐᕈᑯᓗᓐᓂᒃ  ᑐᑯᓴᐃᒍᑎᒧᑦ  
ᓴᓗᒻᒪᓴᖃᑦᑕᓗᖏᑦ. 

• ᓯᓚᒥ  ᓱᖃᑦᓯᑎᓂᕐᓴᕆᖃᑦᑕᓗᒋᑦ. 

• ᐱᐊᕋᐃᑦ  ᐃᓱᕐᕆᖏᑦᑑᐸᑕ  ᐆᓇᕿᓕᕐᒪᖔᑕ  ᖃᐅᔨᓴᑦᓴᐅᑎᒋᖃᑦᑕᓗᒋᑦ  
ᖃᐅᔨᑎᑦᓴᐅᑎᒋᓗᒋᓪᓗ  ᑲᒪᔩᑦ.  

• ᖃᓂᒪᓂᐊᖒᕆᔭᐅᒍᓂ  ᐱᐊᕋᖅ  ᐃᓄᑑᑎᓯᑦᓴᐅᑎᒋᖃᑦᑕᓗᒍ  ᐃᒻᒥᒎᕐᑎᓯᓗᒍ,  ᐋᓐᓂᐊᕕᒃ  
ᐅᖄᓚᕕᐅᒋᐊᓕᒃ  ᑕᑯᔭᐅᖁᓗᒍ  ᐊᒻᒪᓗ  ᐱᐊᕋᐅᑉ  ᐊᓈᓇᒃᑯᖏᑦ  ᐋᓐᓂᐊᕕᒻᒧᑦ  
ᑲᒪᒋᔭᐅᑎᑦᓯᒋᐊᕐᑐᕆᐊᓖᑦ  ᐱᐊᕋᕐᒥᓂᒃ.,.  

1. ᐱᐊᕋᐃᑦ  ᐆᓇᕿᓲᑦ;  38°C-ᒦᓕᕐᒪᑦ  ᐆᓇᕐᓂᓴᐃᑉᐸᓗ (ᓇᐃᑦᓯᑐᕐᓗᒍ  ᐃᑎᖓᒍᑦ)), 

2. ᖁᐃᕐᑐᖃᑦᑕᓯᑉᐸᑦ   ᖁᐃᕐᑐᐸᓪᓕᐊᑐᐃᓐᓇᓕᕐᐸᓗ 

3. ᐊᓂᕐᑎᕆᒃᑲᕋᓱᐊᕐᑑᔮᓕᕐᐸᑦ. 

4. ᓇᐃᒪᖃᔭᐃᑲᓪᓚᐸᑦ  ᓱᕐᓗᖓ  ᓯᒥᑦᓯᒪᑎᓐᓇᒍ,  ᑎᐸᖃᕐᑎᓯᒍᓐᓇᐃᐸᑦ  
ᑎᐸᖃᑎᓯᒐᓗᐊᕐᐸᑦ  ᓂᕿᓂᒃ.. 

• ᖃᕆᐊᖅ  ᐊᓄᕆᑖᕐᑕᐅᑎᓪᓗᒍ  ᐊᒻᒪᓗ  ᓴᓗᒻᒪᓴᕐᓗᒍ  ᖁᐱᕐᕈᑯᓗᐃᔭᐃᑎᒧᑦ   ᐊᒻᒪᓗ   
ᐱᐊᕋᐃᑦ  ᖃᑦᓯᐅᒋᐊᖃᕐᑎᑕᐅᒍᑎᖏᑦ  ᖃᕆᐊᕐᒥ  ᒪᓕᓪᓗᒋᑦ.  ᐃᓱᒪᒋᓗᒋᑦ  ᐊᒥᓱᑦ  ᐱᐊᕋᐃᑦ  
ᖃᓂᒪᓐᓇᑖᕐᓯᓇᐅᖏᓂᖏᑦ  COVID-19-ᒥᒃ  ᐊᒻᒪᓗ  ᐊᐃᑦᑐᑐᐃᓯᓐᓇᐅᖏᓐᓂᖏᑦ,  ᐱᓇᓱᑦᑏᑦ  
ᐅᐃᒻᒪᓴᑲᑦᑕᐃᓕᒋᐊᓖᑦ  ᑲᑉᐱᐊᓱᓕᕐᑕᐃᓕᓗᑎᓪᒍ  ᑲᒪᒋᐊᖃᓕᕈᑎᒃ. 

• ᐅᓪᓘᑉ  ᓈᓂᖓᓂ,  ᐱᐊᕋᖅ  ᐊᓐᓄᕌᑕᐅᒋᐊᓕᒃ  ᓯᓚᒦᓯᐅᑎᖏᓐᓂᒃ  ᑲᑕᒻᒨᑕᐅᓗᓂ  ᐊᐃᔨᒥᑕ  
ᐊᖓᔪᖄᒥᑕ  ᐅᑕᕐᕿᕕᒋᓂᐊᕐᑕᖓᓄᑦ. 

• ᐃᓘᓐᓇᑎᒃ  ᐱᐊᕋᐃᑦ  ᐊᐃᔭᐅᒌᕐᐸᑕ,  ᐸᐃᕆᑦᓯᔩᑦ  ᓴᓗᒻᒪᓴᐃᒋᐊᓖᑦ  ᖃᕆᐊᕐᒥᒃ,  
ᖁᐱᕐᕈᑯᓗᐃᔭᐃᒍᑎᒧᓪᓗ  ᓱᐴᕐᑐᒧᑦ  ᓴᓗᒻᒪᓴᐃᓗᑎᒃ  ᖃᕆᐊᑉ  ᐃᓗᐊᓃᑦᑐᓂᒃ  ᓴᓂᓐᓂᓗ  
ᐃᒋᑕᒃᓴᑯᕕᒻᒨᕆᓗᑎᒃ. 

• ᐅᖓᓯᑦᑕᕇᓪᓗᑯᒋᐊᖃᕐᑎᑕᐅᖏᑐᑦ  ᐸᐃᕆᑦᓯᕕᒻᒥ  ᐃᓕᓐᓂᐊᕖᑦ  ᐃᓗᐊᓂ  ᐱᐊᕋᐃᑦ  12  
ᐊᑖᓂ  ᐅᑭᐅᖃᕐᐸᑕ,  ᐱᕈᕐᐸᓕᐊᓂᕆᒋᐊᓕᖏᓐᓂᒃ  ᓱᕐᕋᐃᒍᓐᓇᒪᑦ .   

• ᓄᓇᓖᑦ  ᖃᓂᒪᓐᓇᑕᖃᖏᑐᐊᕐᐸᑕ  COVID-19-ᒥᒃ  ᐸᐃᕆᑦᓯᕕᓐᓂ  ᐱᓇᓱᑦᑏᑦ  
ᑮᓇᑉᐸᓯᒪᓪᓗᑯᒋᐊᑐᖏᑐᑦ.     ᐱᐊᕋᐃᑦ  ᑲᒪᔨᒥᑕ  ᑮᓇᖏᓐᓂᒃ  ᖃᓄᐃᓘᓕᕐᒪᐋᑕ  
ᑕᑯᒍᓐᓇᕆᐊᖃᕐᒪᑕ  ᑐᑭᓯᐊᑦᓯᐊᖁᒧᑦ. 

• ᓄᓇᓕᒻᒥ  ᖃᓂᒪᓐᓇᑖᑦᓴᕋᔭᕐᐸᑦ  COVID-19-ᒥᒃ,  ᓇᐅᓕᒫᓄᐊᖓᔪᓂᒃ  ᖃᓄᐃᖏᓯᐊᕐᑐᓕᕆᔩᑦ  
ᓇᐅᑦᓯᑐᕆᐊᓖᑦ  ᐸᐃᕆᑦᓯᕖᑦ  ᖃᓂᒪᓐᓇᑖᕐᑎᑕᐅᓯᓐᓇᐅᒪᖔᑕ  ᖃᓄᐃᓘᕈᑕᐅᒋᐊᓕᓐᓂᓗ  
ᓄᐃᑦᓯᓗᑎᒃ. 

• ᑮᓇᑉᐸᓯᒪᒋᐊᖃᑦᓴᐸᑕ,  ᐃᒐᓛᑦᓴᔭᑎᑐᑦ  ᑕᑯᑦᓴᐅᑎᑦᓯᒋᐊᓖᑦ  ᑮᓇᕐᓂᒃ  ᐱᐊᕋᐃᑦ  
ᑕᑯᒍᓐᓇᖁᓗᒋᑦ  ᐃᓕᓐᓂᐊᑎᑦᓯᔨᒥ  ᐸᐃᕆᑦᓯᔨᒻᒥ  ᑮᓇᖏᓐᓂᒃ. 

 

ᐅᖄᔭᐅᒋᐊᓖᑦ  ᖃᓄᐃᖏᓯᐊᕐᓂᓅᓕᖓᔪᑎᒍᑦ  ᐃᓱᒪᒃᑯᓗ  ᓱᕐᕋᐃᒌᒃᑯᑕᐅᒍᓐᓇᑐᓄᑦ  ᑭᖒᒪᓇᕐᑐᐃᑦ 

• ᐱᐊᕋᐃᑦ  ᐊᐱᕐᓱᖃᑦᑕᖁᓗᒋᑦ  ᐃᓱᒪᒋᔭᒥᓂᓪᓗ  ᓂᓪᓕᕈᑎᖃᖃᑦᑕᖁᓗᒋᑦ.  

• ᖃᐅᔨᒪᒋᐊᓕᖏᓐᓂᒃ  ᖃᐅᔨᒪᑎᑦᓯᐊᓗᒋᑦ  ᐅᑭᐅᖏᑦ  ᐃᓱᒪᒋᓗᒋᑦ  
ᑐᑭᓯᑦᓯᐊᕈᑎᒋᒍᓐᓇᑕᖏᑎᒍᓪᓗ  ᐅᖃᐅᑦᔪᖃᑦᑕᓗᒋᑦ.  

 
 

 
ᐊᖓᔪᖄᖏᑦᑕ  ᐊᓈᓇᒃᑯᖏᑦᑕ  ᐊᑖᑕᒃᑯᖏᑦᑕ  ᒪᓕᒋᐊᓕᖏᑦ  ᖃᓂᒪᓐᓇᖃᕐᑎᓗᒍ   
COVID1-9--ᒥᒃ 

 
ᑖᓐᓇ  ᐱᒍᑦᔨᓂᐅᔪᖅ  ᐊᑐᕈᓐᓇᓂᐊᕈᕕᐅᑉ,  ᐱᐊᕋᖅ  ᐸᐃᕆᑦᓯᕕᒻᒦᖃᑦᑕᑐᕕᓂᐅᒌᕆᐊᓕᒃ  
ᐅᒃᑯᐊᑕᐅᓚᐅᕐᑎᓇᒍ. 

 
ᐊᖓᔪᖄᖏᑦ  ᐊᓈᓇᒃᑯᖏᑦ  ᐊᑖᑕᒃᑯᖏᑦ/ᑲᒪᔨᖏᑦ  ᐃᑎᓯᒍᑎᒃ  ᐸᐃᕆᑦᓯᕕᒻᒧᑦ,  ᒪᓕᒋᐊᓖᑦ  
ᒪᓕᒐᓕᐊᖑᒪᔪᓂᒃ  ᐊᐃᑦᑐᑑᑎᒌᒃᑯᑎᐅᓂᐊᕐᓗᑎᒃ  ᖃᓂᒪᓐᓇᒥᒃ  ᐱᐊᕋᐃᑦ  ᐱᓇᓱᑦᑏᓗ  
ᖃᓄᐃᖏᓯᐊᖁᒧᑦ.   ᐸᐃᕆᑦᓯᕕᒻᒧᑦ  ᑎᑭᒍᑎᒃ  ᐊᖓᔪᖄᖑᔪᑦ  ᐊᓈᓇᒃᑰᔪᑦ  ᐊᑖᑕᒃᑰᔪᑦ/ᑲᒪᔨᐅᔪᓪᓗ  
ᑕᑯᖃᑦᑕᓂᐊᕐᑐᑦ  ᐸᐃᕆᑦᓯᕕᓐᓂ  ᐃᑎᕐᕖᑦ  ᐊᑐᕐᑕᐅᑕᐃᓕᒋᐊᖃᓕᕐᓂᖏᓐᓂᒃ  
ᓇᓗᓇᐃᑦᓯᓯᒪᓕᕐᓂᖏᓐᓂᓗ  ᐱᐊᕋᕐᓂᒃ  ᐃᑎᕐᑎᓯᕕᐅᒍᓐᓇᑐᓂᒃ  ᐊᐃᔭᐅᓕᕐᐸᑕᓗ  ᐊᓂᕕᐅᒍᓐᓇᑐᓂᒃ.   
ᐸᐃᕆᑦᓯᕖᑦ  ᐊᑐᕐᑕᐅᒍᓐᓇᓂᐊᕐᑐᑦ  ᐱᐊᕋᖏᓐᓄᑦ  ᑭᓯᐊᓂ  ᐱᓇᓱᑦᑎᐅᔪᐃᑦ.  
  

• ᐊᑕᐅᓯᕐᒧᑦ  ᑭᓯᐊᓂ  ᐊᖓᔪᖄᖑᔪᒧᑦ  ᐊᓈᓇᒃᑰᔪᒧᑦ  ᐊᑖᑕᒃᑰᔪᒧᑦ/ᑲᒪᔨᐅᔪᒧᓪᓗ  
ᐃᑎᕐᕕᐅᒍᓪᓇᑐᖅ. 

• ᐱᐊᕋᖅ  ᖃᓂᔫᔮᑐᐊᕐᐸᑦ,  ᐸᐃᕆᑦᓯᕕᒻᒨᑕᐅᒋᐊᖃᖏᑐᖅ  48  ᑲᐃᕙᓪᓚᒍᓰᑦ  
ᓈᖏᓂᓕᒫᖏᓐᓂᒃ  ᖃᓄᐃᑦᑑᔮᕈᓐᓇᐃᓗᓂ. 

• ᐱᐊᕋᐃᑦ  ᐱᖏᑦ  ᐴᕐᓯᒪᒋᐊᓖᑦ  ᐊᑎᕐᑕᖃᕐᓗᑎᒃ  ᐊᑎᖓᓂᒃ,  ᑲᒪᔨᖓᓄᑦ  ᑎᒍᔭᐅᓂᐊᕐᓗᑎᒃ  
ᐱᐊᕋᕐᑦ ᐃᑎᓯᑉᐸᑦ.. 

• ᑲᒪᔨᖓ  ᐃᓕᓐᓂᐊᑎᑦᓯᔨᖓ  ᐊᒡᒐᓂᐊᕐᑎᓯᒋᐊᕐᑐᓯᓂᐊᕐᑐᖅ  ᐊᒡᒐᓂᐊᕇᕐᐸᑦ  ᖃᕆᐊᖓᓄᑦ  
ᐊᐃᑎᑦᓯᓯᓗᑎᒃ.   

• ᐱᐊᕋᐃᑦ  ᐅᓪᓗᓴᓕᒫᑦ  ᐊᒡᒐᓂᐊᒃᑎᑕᐅᖃᑦᑕᕆᐊᓖᑦ. 

• ᐱᐊᕋᖅ  ᐃᓱᕐᕆᓯᐊᕐᑑᔮᖏᑐᐊᕐᐸᑦ  ᓄᕙᑦᑑᔮᓕᑉᐸᓘᓐᓃᑦ,  ᖃᓂᒪᔪᓄᑦ  
ᐃᓂᑦᓴᓕᐊᖑᒪᔪᒨᕐᑕᐅᒋᐊᓕᒃ  ᐃᓄᑐᐊᖑᕕᒻᒧᑦ,  ᐊᖓᔪᖄᖏᑦ  ᑲᒪᔨᖓᓘᓐᓃᑦ  
ᐊᐃᑦᓯᓴᐅᑎᒋᖁᔭᐅᒋᐊᓖᑦ. 

• ᑐᑭᓯᑎᓯᒪᑦᓯᐊᖄᕆᐊᓖᑦ  ᐊᖓᔪᖄᖏᑦ  ᑲᒪᔨᖓᓘᓐᓃᑦ  ᐊᐃᑦᓯᓚᐅᕐᑎᓇᒋᑦ  ᖃᑦᓯᖑᒻᒥ  
ᐊᐃᑦᑎᔪᑦᓴᐅᒪᖔᑕ  ᑲᒪᔨᖓ  ᐃᓕᓐᓂᐊᑎᑦᓯᔨᖓ  ᐊᑐᐃᓐᓇᕈᕐᑎᕆᓂᐊᕐᒪᑦ  ᑲᑕᒻᒥ  
ᐊᐃᔭᐅᕕᑦᓴᖓᓄᑦ  ᓈᒻᒪᓈᕐᑎᓗᒍ.. 

• ᐱᐊᕋᐃᑦ  ᑕᐃᒪᐃᑦᑐᒦᓪᓗᑎᒃ  ᐃᓱᕆᓯᐊᖁᓗᒍᒋᑦ  ᐱᖑᐊᑎᖃᑦᑕ.ᓗᒋᑦ.  ᓄᓪᓚᖓᓇᕐᑐᒦᑦᑎᓗᒋᑦ.   

• ᐅᑭᐅᖏᑦ  ᐃᓱᒪᒋᓗᒋᑦ  ᐱᐊᕋᐅᒻᒪᑕ  ᑐᑭᓯᒍᓐᓇᑕᖓᑎᒍᑦ  ᐅᖃᐅᑦᔪᖃᑦᑕᓗᒋᑦ  
ᖃᓄᐃᑦᑐᒦᓕᕐᓂᖏᑦᑕ  ᒥᑦᓵᓄᑦ.  ᑲᑉᐱᐊᓇᖏᑐᓂᒃ  ᖃᐅᔨᒪᑎᑦᓯᒍᑎᖃᖃᑦᑕᓗᓯ  ᐱᐊᕋᐃᑦ  
ᖃᓂᒪᑉᐸᑦ  ᐊᓂᕐᕋᓯᒪᓗᓂ  ᐋᓐᓂᐊᕕᒻᒦᓗᓂᓘᓐᓃᑦ,  ᐃᒫᒃ  ᐅᖃᐅᑎᒍᓐᓇᑕᐃᑦ, 
“ᐊᓂᕐᕋᓯᒪᓚᐅᑲᒋᐊᖃᕐᖁᑎᑦ  ᖃᓄᐃᒍᓐᓇᐃᓯᐊᕐᓂᐊᕋᕕᑦ  ᐃᓚᓐᓈᑎᓪᓗ  ᐊᓐᓂᐊᓕᕐᓂᐊᖏᒻᒪᑕ.  
ᐊᓕᐊᓇᖏᑑᒐᓗᐊᖅ  ᐃᓚᖓᓂᓪᓗ  ᑲᐱᐊᓇᕐᑑᓱᓂ  ᒪᓕᑦᑕᐅᖁᔭᐅᔪᓂ  ᒪᓕᒋᐊᖃᕋᑦᑕ  
ᐋᓐᓂᐊᑖᑦᓴᕈᐊᕋᑦᑕ  ᒪᓕᖏᑐᐊᕈᑦᑕ.  ᐱᐅᓯᕆᓲᑦᑎᓄᑦ  ᐅᑎᑦᓴᐅᑎᒋᓛᖁᒍᑦ.”  
 

ᖃᐅᔨᒪᔭᐅᒋᐊᓕᒃ:  ᐸᐃᕆᑦᓯᕕᒧᑦ  ᐱᐊᕋᕐᒥᓂᒃ  ᐅᑎᖁᔨᒻᒪᖔᕐᒥ  ᐅᑎᖁᑎᖐᑑᒻᒪᖔᕐᒥᓗ  
ᑐᑭᑖᕆᐊᖃᕐᓂᖅ  ᐃᓱᒪᐃᓐᓇᕿᒍᑕᐅᒋᐊᓕᒃ .  ᐊᖓᔪᖄᖑᔪᑦ  ᐅᖄᖃᑎᖃᕆᐊᓖᑦ  ᐸᐃᕆᑦᓯᕕᐅᑉ  
ᑲᒪᔨᖏᓐᓂᒃ  ᐱᐊᕋᕐᒥ  ᐸᐃᕆᑦᓯᕕᒻᒧᑦ  ᐅᑎᕐᓂᓴᖓᑕ  ᒥᑦᓵᓄᑦ.  

 


